
 د نرواکۍ ښکېلاک 
 
 

قریباً له اوو کلونو په فېسبوک کې څه نا څه لیکم، د خپل کوز او پاس وطن په شمول به د نورو ژبو او نورو کلچرونو 
خپلو خلکو )د ګوتو په شمېر خلک دي ترې مستثنى وي( پرته د نورو ژبو د خلک هم راسره ملګري وي، خو ما له 

خلکو تر منځ پر بېلابېلو موضوعاتو د نارینه او ښځې تر منځ له منطقي فکري اختلاف پرته، سپکاوى ونه لید او نه  
چا دا جرئت کړى  مي دا محسوسه کړه، چي نارینه دي یې د ښځې پر فکر، نظر او وینا بندیز لګولى وي، ډېر کم به 

وي، د هغه به یا فکري روزنه د عصري نړۍ او د انسانانو د برابرۍ په مخالف سنګر کې شوې وي یا به په فرضي  
ښځینه نامه خپله محرومه نارینه تنده ماتوي، خو هغه ژبه، چي کمپیوټر او انټرنیټ یې "پلو د جمال واخیست"، د 

 . باندې تېرى کوي او له چیغو یې خوند اخليداسې مېړونو مېرمنه شوې ده، چي شپه ورځ ور
 

د پښتنو د فېسبوک دېوالونه هم لکه زموږ د کورونو دېوالونه یا خو د چریو )نالیو( ګندګۍ ورباندې شیندل شوې وي  
یا جنګي شعارونه پر لیکل شوي وي، زموږ اکثر مخامخ ناستې هم بې جنجاله پاى ته نه رسېږي، نو په فېسبوک کې 

زرګونه خلک درسره ایډ وي، څنګه به پکې پر یوه موضوع فکري اختلاف ته په درناوي، له جګړې او سپکاوي چي  
پرته په منطقي دلایلو پاى ته و رسېږي، په تېره بیا چي یوه ښځه کوم پوسټ یا لیکنه وکړي، په اروایي ناروغۍ اخته  

اسې زهرجن نېښونه ور اچوي، چي هغه ښځه  ذهني خارښتیان لکه لوغځې )بمبرې( بوزبوزى پرې جوړ کړي او د
 .په ځان پورې اریانه کړي

 

ما په نارینه صاحبانو کې ډېر کسان لیدلي دي، چي که فېسبوک د چټیاتو او بې ګټې خبرو ایوارډ ورکولاى، دوى به  
ملګرې دي، زه یې پکې نومیالي واى، خو په بشپړ صداقت سره وایم، چي له ما سره که په سلو کې پینځه ښځینه هم 

د داسې پوسټونو، نظرونو او لیکنو شاهد نه یم اوسېدلى، چي له فکري اختلافه پرته علمي، تهذیبي او بشري ارزښتونه  
به یې پکې تر پښو لاندې کړي وي، د نارینه د سپکاوي یا د هغه د نظر د سپکاوي جرئت خو ما تر اوسه د کومې  

غوره اسلامي او محترم کلتور له امله که هغه خوارانې هر مارنګي سپږن ته افغانې په خبرو کې نه دى لیدلى او د  
له مجبورۍ )ورور( هم وایي، خو ورور یې بیا هم، که پینځه کلن وي هم )لویان خو لویان پیدا دي( له هر ډول  

، ادب، سیاست مذهبي، کلتوري او قانوني اجازې پرته ځان ته دا حق ورکوي، چي هغه د خپل حق، تعلیم، هېوادپالنې
 .او د ژوند په هر ډګر کې پر خپلواک فکر او مبارزه و رټي او و ښکنځي

 

پېړیو باچاهي ګدۍ څوک په اسانه نه پرېږدي. په ټوله نړۍ کې چي نارینوو د ژوند په هره برخه کې پر   -د پېړیو
هیڅ صورت د خپلې دې  ښځو باچاهۍ کړې دي او ښځې یې تر ځان کمزورې ګڼلې دي، نو لومړى خو نارینه په  

باچاهۍ پرېښوولو ته تیار نه دي، ځکه چي اوږدو زمانو یې په ارثي ډول په سریښته کې دا فکر راوړى، چي ښځه  
په هر څه کې نارینه ته اړه ده، خو اوسني ساینسي او صنعتي پرمختګ یې د دې باچهۍ بنسټونه ور لړزولي دي،  

ټول کارونه چي نارینه یې کوي، د نړۍ په پرمختللیو او ځینو اشتراکي   ښځه په هر څه کې د نارینه سیاله ده او هغه
 .ټولنو کې ښځې د نارینه برابر حقوق لري

 

که موږ غواړو که نه غواړو، زموږ د ټولنې ښځه به هم د نارینه د غلامۍ بنګړي او پازېبونه ماتوي او د پېړیو پخوا 
زړو، ورستو او ناوړه کلتوري ارزښتونو غاړګۍ به له غاړې غورځوي. په دې که د چا کور خرابېږي، که یې پزه  

ه ټیټېږي، خو ښځه به نوره د نارینه د کورنۍ باچاهۍ  پرې کېږي که لا پسې اوږدېږي، که یې سترګې پورته کېږي ک
مینځه نه وي او نه به یې نارینه صاحبان د مذهب، کلتور او دودونو په پلمه د خپلو ذهني ناروغیو او جنسي محرومیتونو  

 german.de-maqalat@afghan  ښت تاسو همکارۍ ته رابولي.  په دغه پته له موږ سره اړیکه ټینگه کړئنافغان جرمن آنلاین په در

 : دلیکنې د لیکنیزې بڼې پازوالي د لیکوال په غاړه ده ، هیله من یو خپله لیکنه له رالیږلو مخکې په ځیر و لولـئیادونه

 

په خاطر په کورني زندان کې شکنجه کوي او که دا کار کوي، نو هر عمل عکس العمل لري، د ظلم او استبداد د  
 .زندانونو د تورو تمبو له شا به یوه نه یوه ورځ ضرور بلوا را پورته شي

 

لکه په کورني چاپېريال کې چي پر ښځو په ډډ نارینه ږغ سره حکم کوو او لکه د یوه فاسد نظام قاضي چي له یوه  
بېګناه مجرم سره مکالمه کوي، نارینه صاحبان مو د علم او قلم په میدان کې هم د ښځو فکر او هنر د خپل ناروغ 

ړي، دوى د خپلو نارینه حجرو او غونډو غوندې د علم  ننګ، ړانده غیرت او اروایي شرم په لومو کې بند ساتل غوا
او فرهنګ جرګې هم له ښځینه سیوري لرې وچ په وچه په نارینه خبرو ودانې غواړي، خو دا وخت اوس تېر دى او  
په تېر وخت پسې د ځغستلو پر ځاى، نن ورځې ته په روښانه او سالم فکر غاړه ښول ګټور کار او د نړۍ له پرمختللي  

 .ره اوږه په اوږه د مزل کولو هنر دىتمدن س
 

 بارکوال
 م کال ۲۰۱٤جنوري  ۰٣

 کوټه 

